CYNGOR SIR CEREDIGION COUNTY COUNCIL

Adroddiad i’r: Pwyllgor laith
Dyddiad y Cyfarfod: 15/3/2024
Teitl: Adroddiad Blynyddol Theatr Felinfach 2023-2024

Pwrpas yr adroddiad: Adrodd ar weithgaredd Theatr Felinfach 2023-2024

Cefndir:

Theatr Felinfach - Ein Gwaith:

Mae Theatr Felinfach yn cynnal a datblygu miloedd o gyfleoedd celfyddydol mewn
blwyddyn. Defnyddiwn ddulliau addysg anffurfiol a disgyblaethau drama, dawns, ffilm
a theatr dechnegol. Datblygwn gyfleoedd a phrofiadau sydd yn hybu creadigrwydd,
sgiliau, gwybodaeth a dealltwriaeth o ddiwylliant a chelfyddyd Cymru a'r byd.

Er ein bod wedi symud ymlaen bedair blynedd ers dechrau’r pandemig, Covid19, mae
effaith y cyfnodau clo dal yn amlwg mewn nifer o feysydd, gan gynnwys y celfyddydau.
Mae Tim Artistig Theatr Felinfach wedi gweld, ers 2022 effaith y pandemig ar unigolion
a grwpiau o gyfranogwyr. Ymhlith plant a phobl ifanc, gwelwn bod diffyg hyder yn
amlwg mewn nifer, gwelwn hefyd bod y diffyg profiad o weithio mewn grivp, wyneb yn
wyneb wedi cael effaith ar gyfranogwyr hefyd. Mae cyfranogi mewn disgyblaethau
theatr a chelfyddydau yn datblygu hyder personol, hyder corfforol i symud mewn
gofod/llwyfan, hyder i ddefnyddio llais ac i gyfrannu syniadau — o’n profiad ni, mae
gwaith i'w wneud gyda’n partneriaid, ysgolion a mudiadau, i adfer ac adeiladu’r hyder
hynny. Er yr heriau, mae wedi bod yn gyfnod cyffrous wrth i'r galw am ein gwaith
cyfranogi gynyddu yn gyffredinol.

Rhai o uchafbwyntiau 2023-24:

e Datblygu 3 phrosiect dan faner Gorwel a Gwreiddiau — a oedd yn cynnwys
datblygu perfformiad aml-gyfrwng gan 2 garfan o bobl ifanc, sydd fel arfer yn ei
chael hi’'n anodd ymgysylltu gyda gweithgareddau a ffilm Pasio Fflam Pont
Llanio, prosiect rhyng-genhedlaeth gydag unigolion ac Ysgol Henry Richard.

e Arwain Gwersi Dawns fel rhan o ddarpariaeth y cwricwlwm newydd yn Ysgol
Bro Pedr.

e Cynyddu ein darpariaeth ADY gan weithio mewn 4 canolfan anghenion dysgu
ychwanegol Canolfan Y Mor, Canolfan y Bont, Canolfan Adnoddau Clyw
Penglais a Chanolfan Cefnogi Dysgu Penglais - cynhaliwyd ffilm premiere o’u
gwaith fel penllanw i'r prosiect gyda chefnogaeth a chydweithrediad Tim ADY
CSC.

e Dyfeisio a llwyfannu cynhyrchiad ar gyfer pobl ifanc niwroamrywiol mewn
partneriaeth & Chanolfan y Mér — Cestyll a Dreigiau.

e Cynnal ystod llawn o weithgareddau cyfranogol ar gyfer oedrannau amrywiol:
Tic Toc, Symud a Swn, Hwyl a Hamdden, Ysgol Berfformio a Chlwb Dramatic
Dyffryn Aeron a chynyrchiadau ni'n hunain — e.e. Pantomeim Nadolig Cwmni
Actorion Felinfach.



e Sefydlu a dechrau prosiect peilot Celfyddydau Mynegiannol gydag ysgolion
Ciliau Parc, Dihewyd a Felinfach, fel rhan o baratoadau uno fel Ysgol Dyffryn
Aeron.

e Ymestyn ein prosiectau gyda ac ar gyfer plant a phobl ifanc a addysgir yn y
cartref gan gydweithio ar elfennau ohono gyda Thim Cynhwysiant CSC.

e Cynllunio prosiect peilot Celfyddydau Mynegiannol gydag Ysgolion Dyffryn
Aeron wrth baratoi i uno fel ysgol ardal.

e Lletya prosiectau Little Mill, Cardi-gan a Chlwb Garddio Aeron.

e Cefnogi prosiectau gwasanaethau eraill, e.e. lletya taith The ABC of Opera
gyda’r Gwasanaeth Cerdd. Cynnal sesiynau cyfranogi mewn Ffeiriau laith dan
faner y CySGA.

e Datblygu 2 berfformiad gwreiddiol gydag aelodau yr Ysgol Berfformio, yn
cynnwys cynhyrchiad safle benodol yng Nghoedwig Longwood.

e Cydweithio gyda Theatr Arad Goch i letya perfformiad rhyngwladol, rhan o Gwyl
Agor Drysau 2024.

o 3 staff wedi dilyn cwrs cyflwyniad i arwyddiaith BSL.

e Lletya a chefnogi 14 o glybiau CFFI yng Ngwyl Ddrama CFFI Ceredigion.

e Pantomeim Theatr Felinfach wedi bod yn destun i'r rhaglen ITV Welsh Lives.

Cyngor Celfyddydau Cymru:

Adolygiad Buddsoddiad Portffolio Refeniw wedi ei gynnal mis Mawrth 23 a’r
penderfyniadau ar bortffolio newydd CCC wedi ei gyhoeddi ym mis Medi. Theatr
Felinfach wedi cadw’r statws o fewn y portffolio gyda’r un lefel o fuddsoddiad. Serch
hynny, CCC wedi adolygu eu cynnig o gyllid gyda 2.5% o ostyngiad i bob grant.

Datblygu Adnoddau Theatr Felinfach:

Cyflwyniadau wedi eu gwneud i Lywodraeth Cymru, Cyngor Celfyddydau Cymru ar y
weledigaeth o wella adnoddau THF drwy fuddsoddi mewn adeilad newydd. Cyfarfod
pellach 5/3/24 gyda chynrychiolaeth o Lywodraeth Cymru a Chyngor Celfyddydau
Cymru.

Staffio:
5 aelod staff llawn amser: Technegydd Sain/Rheolwr Llwyfan, Uwch Swyddog
Creadigol, Cydlynydd Marchnata a Blaen Ty, Gofalwr/Tirmon

3 aelod staff rhan amser: Cydlynydd yr Adran Wisgoedd, Swyddogion Creadigol x 2
(cyfnod mamolaeth)

Swyddi na chant eu llenwi: Technegydd Goleuo/Digidol, Swyddog
Busnes/Marchnata, Swyddog Diwylliant

Argymhelliad / Argymhellion:
Derbyn yr adroddiad fel cofnod o weithgaredd Theatr Felinfach a’i nod o hybu’r
defnydd o’r Gymraeg a’i diwylliant drwy raglenni cyfranogi celfyddydol.

Papurau Cefndirol:
Dim

Atodiadau:
Dim



Enw Cyswlit:
Dwynwen Lloyd Llywelyn

Swyddogaeth:
Pennaeth Theatr Felinfach a’r Campws

Dyddiad:
22/2/24

Acronymau:

CSC - Cyngor Sir Ceredigion

ADY — Anghenion Dysgu Ychwanegol
CCC - Cyngor Celfyddydau Cymru
BSL — laith Arwyddo Prydain



